
PRESS RELEASE
U.S.  Embassy Rangoon

110 University Avenue, Kamayut Township, Rangoon, Burma

နိုဝင်ဘာ ၁၊ ၂၀၁၈

အမေရိကန်သံရုံးနှင့် အာရှဖောင်ဒေးရှင်းတို့ပူးပေါင်း၍ ရန်ကုန်အမေရိကန်စင်တာ၌ 
စာအုပ်လှူဒါန်းပွဲကျင်းပခြင်း

ရန်ကုန်၊ မြန်မာ။ ။ ရန်ကုန်အမေရိကန်စင်တာအသစ်တွင် ယနေ့ကျင်းပသော အခမ်းအနားတစ်ခု၌  မြန်မာန်ိုင်ငံအောက်
ပိုင်းရှိ အင်စတီကျူးရှင်းများအတွက် အမေရိကန်သံရုံးနှင့် အာရှဖောင်ဒေးရှင်းတို့က စာအုပ်ပေါင်း ၁၁,၄၂၈ အုပ်လှူဒါန်း
ခဲ့ပါသည်။ ယနေ့ လှူဒါန်းသော စာအုပ်များသည် ရန်ကုန်တိုင်းဒေသကြီး၊ ဧရာဝတီတိုင်းဒေသကြီး၊ ပဲခူးတိုင်းဒေသကြီး
၊နေပြည်တော်၊ တနင်္သာရီတိုင်း ဒေသကြီးတို့အပြင် ကရင်ပြည်နယ်၊ မွန်ပြည်နယ်နှင့် ရခိုင်ပြည်နယ်အတွင်းရှိ ပညာရေး
ဆိုင်ရာ အဖွဲ့အစည်းပေါင်း ၁၂၀ ခုအတွက် ဖြစ်ပါသည်။ ယနေ့စာအုပ်လက်ခံရရှိကြသော အဖွဲ့အစည်းများတွင် ကွန်မြူ
နတီ စာကြည့်တိုက်များ၊   အစိုးရအထက်တန်းကျောင်းများနှင့်   တက္ကသိုလ်များအပြင်  အစိုးရအေဂျင်စီများ၊  အစိုးရ
မဟုတ်သောအဖွဲ့အစည်းများနှင့် နိုင်ငံရေးပါတီစာကြည့်တိုက်များလည်း ပါဝင်ပါသည်။ ယခုလှူဒါန်းသောစာအုပ်များတွ
င် စီးပွားရေးဆိုင်ရာစာအုပ်များ၊ သမိုင်းစာအုပ်များ၊ ရသစာပေနှင့် ကလေးစာအုပ်များ ပါဝင်ပါသည်။ 

အမေရိကန်သံရုံးနှင့် အာရှဖောင်ဒေးရှင်းတို့သည် ၂၀၀၇ ခုနှစ်ကစတင်၍ အမျိုးသားစာကြည့်တိုက်နှင့်  အတူလက်တွဲ
ဆောင်ရွက်ကာ နိုင်ငံတစ်ဝန်း ပြည်နယ်နှင့်တိုင်းဒေသကြီးအားလုံးရှိ ပညာရေးဆိုင်ရာအဖွဲ့အစည်းနှင့် အင်စတီကျူးရှင်း
ပေါင်း ၄၀၀ ကျော်အတွက် အင်္ဂလိပ်ဘာသာဖြင့် ပုံနှိပ်ထားသော စာအုပ်ပေါင်း ၂၃၅,၀၀၀ ကျော်လှူဒါန်းခဲ့ပြီးဖြစ်ပါသည်။ 

အမေရိကန်သံအမတ်ကြီး စကော့မာစီရယ်လ်က အခမ်းအနားကိုဖွင့်လှစ်ပေးခဲ့ပြီး မြန်မာနိုင်ငံတစ်ဝန်းရှိ ပြည်သူအားလုံး
ကို အလုပ်အကျွေးပြုသောအင်စတီကျူးရှင်းများ တည်ထောင်ရေးအတွက် အမေရိကန်ပြည်ထောင်စုက ရေရှည်ထားရှိ
သည့် ကတိကဝတ် အကြောင်းကို အလေးထားပြောကြားခဲ့ပါသည်။ “အရည်အသွေးပြည့်ဝတဲ့ပညာရေးနဲ့ အသိဉာဏ်
ကြွယ်ဝတဲ့ နိုင်ငံသူ၊ နိုင်ငံသားတွေအတွက် စာအုပ်တွေ၊ စာဖတ်တာတွေဟာ မရှိမဖြစ်အရေးကြီးလှပါတယ်” ဟု 
သံအမတ်ကြီး မာစီရယ်လ်က ပြောကြားခဲ့ပါသည်။ “မြန်မာနိုင်ငံတစ်လွှား ပညာရေးကဏ္ဍတိုးတက်ရေးမှာ အဆွေတော်
တို့ နိုင်ငံအတွက် အရေးကြီးတဲ့ အလုပ်တွေ လုပ်ဆောင်နေကြတဲ့ အဆွေတော်တို့ အကုန်လုံးကို လေးစားအားကျ
ကြောင်းလည်း ပြောကြားလိုပါတယ်” ဟု သံအမတ်ကြီးက ထပ်လောင်းပြောကြားခဲ့ပါသည်။



“အာရှဖောင်ဒေးရှင်းရဲ့ အာရှဒေသအတွက်စာအုပ်များ အစီအစဉ်ရဲ့ရည်ရွယ်ချက်က ကမ္ဘာတစ်ခုတည်ဆောက်ရေးဖြစ်
ပါတယ်။ ဘယ်လိုကမ္ဘာမျိုးလည်းဆိုတော့… ကလေးတွေအားလုံး စာအုပ်တွေရရှိနိုင်မယ့်နေရာ၊ ဖြစ်ပျက်နေတဲ့
အကြောင်းအရာတွေကို နိုင်ငံသားအားလုံး အချိန်နဲ့တစ်ပြေးညီသိရှိနေနိုင်မယ့်နေရာ၊ လူမှုအဖွဲ့အစည်းခေါင်းဆောင်
တွေအနေနဲ့ သူတို့ဆုံးဖြတ်ချက်တွေ ချမှတ်ရင်လိုအပ်တဲ့ ရင်းမြစ်တွေရရှိနိုင်မယ့်နေရာလို ကမ္ဘာမျိုးပါ” ဟု အာရှ
ဖောင်ဒေးရှင်း၏ ဌာနေကိုယ်စားလှယ် ဒေါက်တာ မက်သရူးအာနိုးလ်ဒ်က ရှင်းပြခဲ့ပါသည်။ အာရှဖောင်ဒေးရှင်း၏ 
အာရှဒေသအတွက်စာအုပ်များ အစီအစဉ်သည် မြန်မာနိုင်ငံ၌ ရေရှည်အဆက်မပြတ်ဖော်ဆောင်လာသည့် စာအုပ်လှူ
ဒါန်းသော အစီအစဉ်တစ်ခု ဖြစ်ပါသည်။ အာရှဖောင်ဒေးရှင်းသည် ပညာရေးဆိုင်ရာ အင်စတီကျူးရှင်းများအပြင်
 နိုင်ငံတော်သမ္မတရုံး၊ အစိုးရနှင့်နိုင်ငံရေးအင်စတီကျူးရှင်းများအတွက် အထူးအစီအစဉ်အနေဖြင့် စာအုပ်များလည်း
 ပေးအပ်ခဲ့ပါသည်။ 

နိုဝင်ဘာလ ၆ ရက်တွင်လည်း မကွေးတိုင်းဒေသကြီး၊ မန္တလေးတိုင်းဒေသကြီး၊ နေပြည်တော်၊ စစ်ကိုင်းတိုင်းဒေသကြီး
၊ ချင်းပြည်နယ်၊ ကယားပြည်နယ်နှင့် ရှမ်းပြည်နယ်အတွင်းရှိ အင်စတီကျူးရှင်းများအတွက် အမေရိကန်သံရုံးနှင့် 
အာရှဖောင်ဒေးရှင်းတို့က စာအုပ်များ ပေးအပ်လှူဒါန်းသည့် အခမ်းအနားတစ်ခုကို မန္တလေးဂျက်ဖာဆန်စင်တာ၌ 
ကျင်းပသွားမည်ဖြစ်ပါသည်။ ယခုနှစ် အစောပိုင်းကလည်း အမေရိကန်သံရုံးနှင့်အာရှဖောင်ဒေးရှင်းတို့က စာအုပ်ပေါင်း 
၁၁,၀၀၀ ကျော်လှူဒါန်းခဲ့သေးသည့်အတွက် ၂၀၁၈ ခုနှစ်အတွက် မြန်မာနိုင်ငံအတွင်းရှိ ပြည်နယ်နှင့်တိုင်းဒေသကြီး
အားလုံးရှိ အင်စတီကျူးရှင်းများအတွက် စာအုပ်စုစုပေါင်း ၄၃,၀၀၀ ကျော် လှူဒါန်းခဲ့ပြီး ဖြစ်ပါသည်။ 

